
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Му участокъяс, кӧні меститчӧны республика тӧдчанлуна

вӧр-ва памятникъяс, киын кутысьяслысь, кутысьяслысь да

наӧн вӧдитчысьяслысь Коми Республикаса республиканскӧй сьӧмкуд

сьӧм тшӧт весьтӧ республика тӧдчанлуна вӧр-ва памятникъяс

торйӧн ёна видзан режим могмӧдӧм вылӧ

рӧскод бергӧдан пӧрадок йылысь

«Торйӧн  ёна  видзан  вӧр-ва  мутасъяс  йылысь»  Федеральнӧй

оланпаслӧн  27  статьяса  3  пункт,  «Коми  Республикаын  республика  да

меставывса тӧдчанлуна торйӧн ёна видзан вӧр-ва мутасъяс йылысь»  Коми

Республикаса Оланпаслӧн 4 статьяса 3 юкӧнын 111 пункт да 10 статьяса 3

юкӧн серти Коми Республикаса Веськӧдлан котыр шуис:

1.  Вынсьӧдны  Му  участокъяс,  кӧні  меститчӧны  республика

тӧдчанлуна вӧр-ва памятникъяс, киын кутысьяслысь, кутысьяслысь да наӧн

вӧдитчысьяслысь  Коми Республикаса  республиканскӧй сьӧмкуд сьӧм тшӧт

весьтӧ республика тӧдчанлуна вӧр-ва памятникъяс торйӧн ёна видзан режим

могмӧдӧм вылӧ рӧскод бергӧдан пӧрадок содтӧд серти.

2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун

кольӧм мысти.

Коми Республикаса Веськӧдлан котырӧн

Юрнуӧдысьӧс Медводдза вежысь              И. Булатов

Сыктывкар 

2020 вося ӧшым тӧлысь 7 лун 

595 №



ВЫНСЬӦДӦМА

Коми Республикаса Веськӧдлан котырлӧн

2020 во ӧшым тӧлысь 7 лунся 595 №-а шуӧмӧн

(содтӧд)

Му участокъяс, кӧні меститчӧны республика тӧдчанлуна

вӧр-ва памятникъяс, киын кутысьяслысь, кутысьяслысь да наӧн

вӧдитчысьяслысь Коми Республикаса республиканскӧй сьӧмкуд

сьӧм тшӧт весьтӧ республика тӧдчанлуна вӧр-ва памятникъяс

торйӧн ёна видзан режим могмӧдӧм вылӧ рӧскод бергӧдан

ПӦРАДОК 

1. Тайӧ Пӧрадокыс урчитӧ му участок киын кутысьлысь, кутысьлысь

да сыӧн вӧдитчысьлысь, кодлӧн мутасын меститчӧ  республика тӧдчанлуна

вӧр-ва памятник  (водзӧ – вӧр-ва памятник),  республика тӧдчанлуна вӧр-ва

памятник видзан урчитӧм режим могмӧдӧм вылӧ рӧскод бергӧдан правилӧяс.

2. Му участок киын кутысьлысь, кутысьлысь да сыӧн вӧдитчысьлысь

(водзӧ  –  шыӧдчысь),  кодлӧн  мутасын  меститчӧ  вӧр-ва  памятник,  вӧр-ва

памятник видзан урчитӧм режим могмӧдӧм вылӧ рӧскод бергӧдӧмсӧ (водзӧ –

рӧскод  бергӧдӧм)  збыльмӧдӧны  сьӧм  мындаын,  мыйта  урчитӧма  Коми

Республикаса республиканскӧй сьӧмкудйын локтан финансӧвӧй во вылӧ да

планӧвӧй период вылӧ индӧм могъяс вылӧ.

3.  Коми  Республикаса  республиканскӧй  сьӧмкуд  сьӧмӧн,  кутшӧмӧс

веськӧдӧма  му  участокъяс,  кӧні  меститчӧны  вӧр-ва  памятникъяс,  киын

кутысьяслысь,  кутысьяслысь  да  наӧн  вӧдитчысьяслысь  найӧс  торйӧн  ёна

видзан  урчитӧм  режим  могмӧдӧм  вылӧ  рӧскод  бергӧдӧм  вылӧ,  медшӧр

вӧдитчысьӧн  лоӧ  Коми  Республикаса  вӧр-ва  озырлун  да  гӧгӧртас  видзан

министерство (водзӧ – уполномочитӧм орган).

4.  Коми  Республикаса  республиканскӧй  сьӧмкуд  сьӧм  тшӧт  весьтӧ

позьӧ бергӧдны рӧскод, мый йитчӧма:



1)  вӧр-ва  памятниклӧн мудоръяс  гӧгӧрыс  ӧлӧдан  да  юӧртан  пасъяс

вӧчӧмкӧд да места вылын сувтӧдӧмкӧд;

2) вӧр-ва памятник видзӧмсӧ могмӧдан уджъяс вӧчӧмкӧд, сы лыдын:

санкционируйттӧм свалкаяс бырӧдӧм да гуалӧм вылӧ найӧс нуӧм;

ва объектъяслысь акватория няйтсьӧданторъясысь весалӧм да гуалӧм

вылӧ найӧс нуӧм.

5. Быд во ӧнія волӧн йирым тӧлысь 15 лунӧдз кадколастӧ шыӧдчысьяс

сетӧны уполномочитӧм органӧ ас кӧсйӧм серти гижӧм шыӧдчӧм.

Шыӧдчӧмсӧ  да  тайӧ  Пӧрадоклӧн  6  пунктын  индӧм  документъяссӧ

сетӧны татшӧм ногъясысь ӧтиӧн:

1) веськыда;

2) пошта связь отсӧгӧн, корреспонденция вайысь мукӧд организация

пыр.

Сэк, кор шыӧдчӧмсӧ да документъяссӧ ыстӧны пошта пыр мӧдӧдӧмӧн

либӧ  корреспонденция  вайысь  мукӧд  организация  пыр,  документъяслысь

подлинникъяссӧ  оз  ыстыны,  содтан  документ  копияяслысь  стӧчлунсӧ

эскӧдӧны да шыӧдчӧмын кырымпаслысь збыльлунсӧ эскӧдӧны федеральнӧй

оланпастэчасӧн  урчитӧм  пӧрадокын.  Уполномочитӧм  органӧ  шыӧдчӧм  да

документъяс сетан лунӧн лыддьыссьӧ уполномочитӧм органын найӧс пасъян

лун. Уполномочитӧм орган пасйӧ индӧм шыӧдчӧмсӧ да документъяссӧ налӧн

воан лунӧ.

6. Шыӧдчӧм дорӧ содтӧны татшӧм документъяс:

1)  му участоксӧ,  кӧні  меститчӧ вӧр-ва памятник,  киын кутан инӧд,

сійӧс кутӧм, сыӧн вӧдитчӧм йылысь документ копияяс;

2) мортӧс эскӧдысь документ копия (торъя мортлы);

3) учредитан документ копияяс (юридическӧй кывкутысьлы);

4) сьӧм вуджӧдӧм могысь банклӧн реквизитъяс да шыӧдчысьлӧн тшӧт

номер;

5)  вӧр-ва  памятникъяс  видзан  урчитӧм  режим  могмӧдан

мероприятиеяс лыддьӧг уджъяслысь донсӧ индӧмӧн;



6) вӧчӧм уджъяс примитӧм йылысь акт;

7)  документъяс,  кутшӧмъяс  эскӧдӧны  вӧр-ва  памятникъяс  видзан

урчитӧм режим могмӧдан мероприятиеяс олӧмӧ пӧртӧм вылӧ рӧскодсӧ;

8) уджъяс вӧчӧмсӧ эскӧдысь фотоматериалъяс;

9) тшӧт-фактура.

7. Уполномочитӧм орган:

1) пасйӧ шыӧдчӧмсӧ сы дорӧ содтӧм документъясӧн налӧн воан лунӧ

документъяслӧн  электроннӧя  бергалан  системаын  сьӧрсьӧн-бӧрсьӧн  воан

пӧрадокын да сетӧ шыӧдчысьлы гижсьӧг примитӧм документъяс лыддьӧгсӧ

да  налысь  воан  кадпассӧ  индӧмӧн.  Документъяс  да  шыӧдчӧм  воан  лунӧн

лыддьыссьӧ уполномочитӧм органын найӧс пасъян лун.

Сэк,  кор  шыӧдчӧмсӧ  да  тайӧ  Пӧрадоклӧн  6  пунктын  индӧм

документъяссӧ  ыстӧны пошта  связь  организация,  корреспонденция вайысь

мукӧд организация пыр, уполномочитӧм орган пасйӧ индӧм документъяссӧ

уполномочитӧм  органӧ  налӧн  воан  лунӧ.  Пошта  связь  организация,

корреспонденция  вайысь  мукӧд  организация  пыр  ыстӧм  документъяс

босьтӧм  йылысь  гижсьӧгсӧ  ыстӧны  шыӧдчӧмын  индӧм  инпас  серти

уполномочитӧм органӧн найӧс пасъян лунсянь 2 уджалан лун чӧжӧн;

2) кадколастӧ,  мый оз вевтырт шыӧдчӧм пасъян лунсянь 5 уджалан

лун,  нуӧдӧ  прӧверка  документъяслӧн  комплектносьт  серти,  сы  серти,

абуӧсь-ӧ  веськӧдӧмъяс,  тшыкӧдӧмъяс,  торксьылӧмъяс,  мый  вӧсна  найӧс

сьӧкыд лыддьыны, прӧверитӧ, подулалӧма-ӧ рӧскод бергӧдан рӧштшӧтсӧ;

3) кадколастӧ, мый оз вевтырт шыӧдчӧм пасъян лунсянь 10 уджалан

лун, дасьтӧ да примитӧ рӧскод бергӧдӧм йылысь либӧ рӧскод бергӧдӧмын

ӧткажитӧм йылысь помшуӧм.

Сэк, кор примитӧны рӧскод бергӧдӧмын ӧткажитӧм йылысь помшуӧм,

индыссьӧ  татшӧм  помшуӧмсӧ  примитан  помка.  Рӧскод  бергӧдӧмын

ӧткажитӧм йылысь помшуӧм примитан подувъясыс сыын, мый:

тайӧ  Пӧрадоклӧн  6  пунктын  индӧм  документъяссӧ  сетӧма  абу

тырвыйӧ;



сетӧм документъясын тӧдмӧгъясыс абу збыльӧсь;

тайӧ Пӧрадоклӧн 5 пунктын урчитӧм кадколастыс колис.

Сэк, кор сетӧм документъясын эмӧсь абу збыль тӧдмӧгъяс да (либӧ)

документъяслӧн  сюрӧсыс  да  (либӧ)  оформитӧмыс  оз  лӧсявны

оланпастэчаслӧн  корӧмъяслы,  уполномочитӧм  орган  нуӧдӧ  прӧверка  сы

серти,  лӧсялӧны-ӧ  индӧм  тӧдмӧгъясыс  збыльлунлы,  документъяс  сетан

лунсянь  3  уджалан  лун  чӧжӧн  органъясӧ  да  организацияясӧ,  кодъяс

вӧдитчӧны  колана  юӧрӧн,  запросъяс  ыстӧмӧн.  Та  дырйи  уполномочитӧм

орган нюжӧдӧ рӧскод бергӧдӧм йылысь либӧ рӧскод бергӧдӧмын ӧткажитӧм

йылысь помшуӧм примитан кадколастсӧ кадколаст вылӧ, мыйта колӧ корана

юӧрсӧ  босьтӧм  могысь,  но  10  уджалан  лунысь  оз  дырджык  вылӧ,  мый

йылысь юӧртӧны шыӧдчысьлы лӧсялана запрос ыстан лунсянь 3 уджалан лун

чӧжӧн гижӧмӧн уведомление ыстӧмӧн.

Босьтӧм  юӧр  подув  вылын,  мый  эскӧдӧ  шыӧдчысьӧн  сетӧм

тӧдмӧгъяслысь абу збыльлунсӧ, индӧм юӧр босьтан лунсянь 3 уджалан лун

чӧжӧн  уполномочитӧм  орган  примитӧ  рӧскод  бергӧдӧмын  ӧткажитӧм

йылысь помшуӧм.

Босьтӧм юӧр подув вылын, мый оз эскӧд сетӧм тӧдмӧгъяслысь абу

збыльлунсӧ,  индӧм  юӧр  босьтан  лунсянь  3  уджалан  лун  чӧжӧн

уполномочитӧм орган примитӧ рӧскод бергӧдӧм йылысь помшуӧм.

Рӧскод бергӧдӧм йылысь либӧ рӧскод бергӧдӧмын ӧткажитӧм йылысь

помшуӧмсӧ шыӧдчысьлы ыстӧны сійӧс примитан кадпассянь 3 уджалан лун

чӧжӧн.

Шыӧдчысь вермӧ выль пӧв шыӧдчыны шыӧдчӧмӧн уполномочитӧм

органӧ помкаяссӧ бырӧдӧм бӧрын,  кутшӧмъяс лоисны рӧскод бергӧдӧмын

ӧткажитӧм йылысь помшуӧм примитан подулӧн, тайӧ Пӧрадоклӧн 5 пунктын

индӧм кадколастсӧ тӧд вылӧ босьтӧмӧн.

8.  Рӧскодсӧ  бергӧдӧны  рӧскод  бергӧдӧм  йылысь  помшуӧм

уполномочитӧм  органӧн  примитан  лунсянь  30  календарнӧй  лун  чӧжӧн

шыӧдчысьлӧн банкса тшӧт вылӧ сьӧм вуджӧдӧмӧн.

